
Прыходзіць у крамы,  
як у музеі

На пасяджэнні Савета 
Міністраў 8 лістапада Міхаіл 
Мясніковіч паспрабаваў да-
казаць памочніку прэзідэнта 
Сяргею Ткачову, што эмісійнае 
фінансаванне дзяржпраграм 
наносіць наймацнейшы ўдар 
па эканоміцы краіны. Крыху 
раней віцэ-прэм’ер Сяргей 
Румас прызнаў “перабор з 
аказаннем дзяржпадтрымкі” 
і раскрытыкаваў ранейшы 
шлях пампавання грошай у 
будаўніцтва, з-за якога “ўся 
краіна за жыллё заплаціла 
дэвальвацыяй”, а інфляцыю 
ў Беларусі назваў ні больш ні 
менш як ганьбай для ўрада.

Зваротная рэакцыя з рас-
крытыкаванага боку не пры-

мусіла сябе чакаць. Ужо ў се-
раду на нарадзе па пытаннях 
распараджэння дзяржмаё-
масцю Аляксандр Лукашэнка 

выказаў незадаволенасць 
рашэннямі ўрада, які, па мер-
каванні кіраўніка дзяржавы, 
“значна саступае ранейшаму”, 
і прадрок, што без павышэння 

заробкаў (чытай — працягу 
эмісіі) большая частка насель-
ніцтва будзе прыходзіць у кра-
мы, як у музеі — “паглядзець 
на рынкавую эканоміку Мясні-
ковіча–Румаса”.

Уласна кажучы, са спробы 
адкрыта прызнаць памылко-
васць ранейшых рашэнняў і, 
пакуль яшчэ не надта позна 
(калі?), абраць іншы шлях вы-
рашэння эканамічных праб-
лем, атрымалася ці то гульня 
ў сапсаваны тэлефон, ці то 
завочная палеміка ў стылі 
“хто за каго дурнейшы”. Урад 
даводзіць памочніку прэзідэн-
та Сяргею Ткачову, што трэба 
змяншаць тэмпы росту ВУП, у 
некалькі разоў зніжаць эмісію 
і як мінімум утрая (12 трыльё-
наў рублёў супраць запроша-
ных 36 трыльёнаў) скараціць 
фінансаванне дзяржпраграм, 
а прэзідэнт абвяшчае, што 
апошнія прапановы ўрада 
“ідуць супраць рашэнняў Усе-
беларускага народнага сходу, 
што ўжо недапушчальна”.

Як  
абдурыць
інфляцыю

СТАР. 5

На яго месца Аляксандр 
Лукашэнка 8 лістапада 
прызначыў Алеся Карлюкеві-
ча, які дагэтуль узначальваў 
рэдакцыйна-выдавецкую 
ўстанову “Літаратура і мас-
тацтва” і быў рэдактарам ад-
найменнай газеты.

Як паведамілі тэлеканалу 
“Белсат” калегі Уладзіміра 
Наркевіча, яго сыход з па-
сады стаў нечаканасцю для 
калектыву. «Наколькі нам 
вядома, на нарадзе рэдак-
тару сказалі, што ён “раз-
няволіўся”, газета не дае 
правільнага ідэалагічнага 
асвятлення падзей, — паве-
даміў адзін з работнікаў вы-
дання. — Справа ў тым, што 
спадар Наркевіч, сапраўды, 
стараўся трымаць баланс 
паміж рэчаіснасцю і тым, 
што навязваецца Адмініст-
рацыяй прэзідэнта. Менаві-
та таму ў “Звяздзе” выходзілі 
крытычныя матэрыялы і рас-
следаванні, якія паказвалі 
недапрацоўкі чыноўнікаў у 
розных сферах”.

Новы рэдактар Алесь 
Карлюкевіч скончыў факуль-
тэт журналістыкі Ваеннага 
інстытута ў Львове, а такса-
ма быў апошнім рэдактарам 
“Чырвонай змены” — газе-
ты, якая зараз выходзіць да-
даткам да “Звязды”.

Радыё Свабода

 НавінА

 
прастытуткі

ў  законе?

Каб аформіць падпіску “Тут і цяпер”, трэба адправіць смс са сваім адрасам 
на нумар 8 10 370 672 829 35 

Уладзімір Наркевіч 
звольнены з пасады 
галоўнага рэдакта-
ра дзяржаўнай газеты 
«Звязда», дзе ён праца-
ваў апошнія 22 гады. Да 
выхаду на пенсію яму за-
ставалася сем месяцаў.

Былы  
рэдактар 
«Звязды» 
занадта 

разняволіўся?

Саўмін  “чвартаваць” 
нельга  памілаваць
Коску ў гэтым сказе 
неўзабаве павінен паставіць 
Аляксандр Лукашэнка. 
Вось толькі дзе б яна не 
ўсталявалася, наўрад ці 
галоўнакамандуючаму 
стане лягчэй. Не гаворачы 
пра шырокія народныя 
масы.

На апошнім пасяджэнні Савета Міністраў яго кіраўнік Мі-
хаіл Мясніковіч звярнуўся да памочніка прэзідэнта Сяргея 
Ткачова:

— Вы так актыўна дапамагалі фарміраваць усе праграмы… 
Цягам апошніх 10–15 гадоў… На 2011 год у планы ў якасці 
крыніц фінансавання будаўніцтва 7,5 млн квадратных метраў 
жылля, малочна-таварных ферм, свінагадоўчых комплексаў і 
цэлага шэрагу іншых праграм было закладзена… нуль рублёў. 
Нуль!

 ДАСЛОЎНА

“…Атрымалася ці то 
гульня ў сапсаваны 

тэлефон, ці то завочная 
палеміка ў стылі “хто за 

каго дурнейшы”.

І нават гэтыя грошы можна патраціць па-рознаму.

Максім Знак, дырэктар юрыдычнай фірмы  
“ЮрЗнак”, бізнес-трэнер: 

“Абмежаванні  па  пашпарце  ніяк  не  спыняць   
  куплю  валюты”.

— Гэтая мера накіравана на тых, хто не паказвае ўвесь свой 
рэальны даход, то бок на тых, у каго па дакументах даход невя-
лікі, але ім трэба набываць вялікую колькасць замежнай валю-
ты. Вось яны быццам бы і павінны трапіць пад гэтае абмежаван-
не. Але ж насамрэч гэтага не адбудзецца, бо будуць набываць 
валюту іншымі спосабамі — праз знаёмых і сяброў, напрыклад. 
Можна знайсці не адзін спосаб вырашыць гэтую праблему. Мне 
здаецца, што істотна такая барацьба не паўплывае ні на што. 
Тэарэтычна гэта будзе садзейнічаць таму, каб валюта не набыва-
лася прадпрымальнікамі, прадпрыемствамі. 

Але мне здаецца, што гэта можа не спрацаваць, бо ёсць ін-
тэрнэт-рэсурсы, іншыя механізмы, пры дапамозе якіх валюту на-
бывалі і тады, калі яна ўвогуле не прадавалася. Калі ўжо гэта не 
спыніла, то абмежаванні па пашпарце тым больш не спыняць.

Генадзь Касач, уладальнік двух гандлёвых 
павільёнаў на рынку ва Ўруччы, Мінск: 

“Канешне, валютчыкі”
— Мне яшчэ галаву тлуміць, як купіць валюту. Пойдзем па 

звыкламу шляху – панясем рублі да валютчыкаў. А тое, што ад 
гэтага згубіць дзяржава, то гэта ў дадзеным выпаку выключна 
яе праблемы”

Святлана Васількова, банкаўскі служачы: 

“І  турэмныя  тэрміны  ўвесці  для  парушальнікаў 
  гэтай  стабільнасці”.

— Не ўпэўнена, што попыт на валюту ад гэтага знізіцца. Толь-
кі замест прадпрымальнікаў валюту будуць купляць у большай 
колькасці пенсіянеркі і хатнія гаспадыні. Я здзіўляюся: чаму яны 
не дадумаліся да такой кітайскай меры, як абмежаванне валют-
най сумы? Даўно трэба ўводзіць! Каб чалавек на працягу года 
мог набыць, напрыклад, тысячу долараў, і не больш. Вось гэта 
было б сапраўды весела, мудра і дальнабачна. І турэмныя тэрмі-
ны ўвесці для парушальнікаў гэтай стабільнасці. 

Вольга Скорыкава, прадпрымальніца (Гомель): 

“Калі б рубель быў стабільны, праблем не было б”.
— Якая розніца — па пашпарце ці не? Галоўнае, каб інфар-

мацыя нідзе не фігуравала і пасля бокам гэта не вылезла. Калі 
ў іх будзе нейкая база, гэта ўскладніць маю працу. Навошта, каб 
потым мне нейкія пытанні задавалі?

Я працую, у прынцыпе, з беларускімі грашамі, але матэрыялы 
ў любым выпадку купляю за валюту (шыю адзенне). Калі б курс 
быў стабільны і не трэба было б укладваць рублі ў долары, каб 
не страчваць, тады б усё было нармальна.

На дадзены момант, з-за таго, што курс расце, даводзіцца пе-
растрахоўвацца і купляць валюту. 

Аляксандр Макаеў,  
лідар прадпрымальніцкага руху: 

“Прадпрымальнікі  як  куплялі,  
  так  і  будуць  купляць”.

— Гэта не што іншае, як расходы, база, бюракратызм. Такія 
крокі не паляпшаюць эканамічную сітуацыю. 

Матывы вядомыя: “прадпрымальнікі скупляюць валюту, каб 
завозіць з Расіі кітайскі шырспажыў”. Магчыма, улады баяцца 
яшчэ нейкіх унутраных дыверсій. Ідуць плёткі, што расійскія 
фірмы скуплялі праз абменнікі валюту, а ў нашага кіраўніцтва 
велізарны страх перад дзеяннямі братэрскай Расіі. Вось таму і 
такія неадэкватныя крокі робяцца.

Мы ўсё роўна будзем купляць валюту. Магчыма, адзінкі (тыя, 
у каго велізарныя абароты) будуць баяцца “засвечваць” свае 
даходы, але і гэта не праблема: можна знайсці людзей, сваіх жа 
работнікаў, якія будуць набываць валюту невялікімі сумамі.

Павал Данэйка, эканаміст: 

“Гэта  не  падатковы  кантроль,  
  а  стварэнне  бар’еру”.

— Дадзеная мера — гэта не столькі падатковы кантроль, 
накіраваны на прадпрымальнікаў, колькі зніжэнне попыту на 
валюту. Ствараецца бар’ер, каб хоць некага адсеяць. Задача 
— любымі спосабамі знізіць попыт на валюту. Уласна кажучы, 
тое ж самае зараз адбываецца ва Украіне: там таксама ўвялі аб-
межаванні, таксама патрэбен пашпарт пры валютна-абменных 
аперацыях. Быў нават момант (калі ў нас быў крызіс), калі па бе-
ларускім пашпарце валюту не прадавалі. Нейкі працэнт попыту 
знізіцца, натуральна. Няхай нават мінімальна, але зараз Нац-
банк выкарыстоўвае ўсе інструменты каб прытармазіць попыт. 

Іван Сідарук, менеджар (Віцебск): 

“Для поўнага кантролю трэба ўвесці пашпарт не 
  толькі на куплю валюты, але і на продаж”.

— Тое, што яны ўвялі такую меру, не дзіўна. І няма тут аніякай 
“надзвычайкі”. Такая мера ёсць у многіх краінах. Для падатко-
вага нагляду найперш. Калі ты беспрацоўны і купляеш 10 000 
долараў, грэх у цябе не спытацца, адкуль такія прыбыткі. Ці не 
забіў ты каго? Але чаму яны не дадумаліся да наступнага кроку 
— увесці пашпарт на продаж валюты? Гэта таксама выкрыла б 
цікавыя прозвішчы і сумы.

Напэўна, баяцца страціць апошні валютны ручаёк у свае ж 
засекі.

Апытанне рабіў Зміцер ЗЯЗЮЛЯ

З 9 лістапада валюта прадаецца фізічным асобам толь-
кі пры прад'яўленні дакумента, які сведчыць асобу.

«Да дакументаў, якія сведчаць асобу, адносяцца па-
шпарт грамадзяніна Рэспублікі Беларусь, від на жы-
харства ў Рэспубліцы Беларусь, пасведчанне бежанца, 
пашпарт грамадзяніна замежнай дзяржавы», — патлума-
чылі ў Нацбанку.

Першы дзень продажу валюты фізічным асобам пака-
заў, што на адну аперацыю ідзе не менш як 3–4 хвіліны.

 ДА ВЕДАМА

ВЫ ЦЯПЕР БУДЗЕЦЕ КУПЛЯЦЬ 
ВАЛЮТУ Ў АБМЕННІКАХ?

Застаецца толькі марыць, што наш рубель “патрабуе даку-
менты” ў іншых валют.

Безумоўна, у нас кожны 
другі, калі не першы, выдат-
на разбіраецца ў эканоміцы, і 
нават у звычайных кухонных 
баталіях нараджаюцца такія 
стратэгіі, што любы прафесар 
пазайздросціць. А ўжо калі га-
ворка ідзе пра цэлы ўсебела-
рускі сход, то ён ужо дакладна 
ведае, чаго хоча народ. 

І ўсё ж, вобразна кажучы, 
зазвычай доктар лепш за па-
цыента ведае, чым і як лячыць 
яго хваробу. Безумоўна, калі 
гэта адукаваны і кваліфікава-
ны ўрач…

У адказ на крытыку члены 
ўрада атрымалі ад першай 
асобы Беларусі абяцанне, 
якое больш падобнае на са-
мую сапраўдную пагрозу: “мы 
прааналізуем у Адміністрацыі 
ўсю вашу працу — публічную, 
непублічную — і потым дамо 
вам ацэнку”. Адразу папаўзлі 
чуткі, што за сваё выступлен-
не Міхаіл Мясніковіч паплаціц-
ца пасадай прэм’ер-міністра. 
Другая частка назіральнікаў, 
аднак, лічыць падзеі апошніх 
дзён не больш як старанна 
змадэляваным адміністратыў-
нымі ідэолагамі піяр-ходам і 
ніякіх перамен да лепшага, у 
тым ліку эканамічных, не ча-
кае.

Як мінімум стагнацыя
Былы міністр сельскай гас-

падаркі РБ Васіль Лявонаў, 
які ў свой час дабіваўся ры-
начных пераўтварэнняў у эка-
номіцы, але патрапіў на 3 гады 
ў турму, прызнаецца, што за 
пікіроўкай урада і Адміністра-
цыі асабліва пільна не сачыў, 
аднак, па вялікім рахунку, 
згодны з дзеючым прэм’ерам.

— Мясніковіч ведае, што га-
ворыць, — кажа Лявонаў. — Я 
даўно ведаю яго і паважаю як 
прафесіянала, чалавека дзела-

вога і кваліфікаванага. А вось 
хто такі Ткачоў? Дзе ў Кансты-
туцыі сказана, што дарадца 
прэзідэнта мае права публічна 
ўказваць і даводзіць ураду што 
б то ні было? Мясніковіч, на 
маю думку, яшчэ вельмі мякка 
адрэагаваў на заўвагі Ткачова. 
Я, напэўна, увогуле выправіў 
бы памочніка прэч. Але, у прын-
цыпе, ніводны з іх усё адно 
нічога ў дадзенай сітуацыі не 
вырашае, рашэнне суцэльна за-
лежыць вядома ад каго.

— Як вы лічыце, калі 

трэба было б выключыць 
друкарскі станок і згарнуць 
дзяржаўныя датацыі, каб не 
дапусціць таго ўзроўню інф-
ляцыі, які мы маем сёння?

— Гэта не трэба было ра-
біць з самага пачатку. Але тэр-
мінова згортваць усю гэтую 
лавачку неабходна было пасля 
выбараў, калі людзі страцілі 
давер да заяў улады і пайшлі ў 
тыя абменнікі па грошы. Нічога 
зроблена не было, як, зрэшты, 
не зроблена і на бягучы мо-
мант, бо друкарскі станок — 
гэта толькі адно пытанне з вя-
лікага кола. Што будзе далей? 
Ці дасягне курс долара 22 ты-
сяч рублёў, як гэта прагназуе 
ўрад? Ці перавысіць гэтую ліч-
бу? Цяжка прадказаць. Як міні-
мум, нас чакае стагнацыя, а по-
тым, магчыма, і поўны калапс 
эканомікі. Асабіста я нічога 
станоўчага не чакаю, паколькі 
агульны курс не мяняецца, а 
правадыр, відавочна, не зусім 
адэкватна ацэньвае абставіны, 
у якіх сёння апынуўся ён сам і 
ўвесь народ.

Вікторыя ПРАКАПОВІЧ

Саўмін  “чвартаваць” 
нельга  памілаваць

Заканчэнне. 
Пачатак  на  стар. 1

А максімальна можна 
атрымаць каля 200. За гэ-
тыя грошы трэба адпра-
цаваць два дні ў месяц на 
грамадскіх работах.
Ахвотныя ёсць!

Крызіс крызісам, а дапамо-
га па беспрацоўі не мянялася 
ўжо шмат гадоў. Справа ў тым, 
што яна прывязана да базавай 
велічыні.

“У кастрычніку сярэдні па-
мер дапамогі складае 92–94 
тысячы. Штомесяц рэгістру-
юцца прыкладна 130 беспра-
цоўных. Не ўсе маюць права 
на атрыманне дапамогі. Наша 
служба — гэта ўскосна сацы-
яльная служба. Наша задача 
— дапамагчы людзям у пра-
цаўладкаванні”, — расказала 
“Еўрарадыё” супрацоўніца 
аддзела па працаўладкаванні 
Кастрычніцкага раёна Мінска 
Святлана Ярошына.

Калі няма ніякага працоў-
нага стажу і прафесіі, то памер 
дапамогі па беспрацоўі склад-

зе толькі 35 тысяч. І нават гэ-
тыя грошы атрымаць няпрос-
та. Для гэтага трэба два дні ў 
месяц адпрацаваць на грамад-
скіх работах. За дзень у такім 
выпадку можна атрымаць мак-
сімум 36 тысяч, а звычайна — 
толькі 20.

“Цяпер, ведаеце, такі 
час, што кожную капейку 
лічыш. Самі разумееце. 

Праўда, смешная, шчыра 
кажучы, дапамога”.

Здавалася б, на такія ўмо-
вы не знойдзецца ахвотных, 
аднак яны ёсць. І далёка не 
заўсёды гэта п’яніцы і “вечныя 
беспрацоўныя”. Студэнтка-за-

вочніца Акадэміі МУС Вікто-
рыя Дзядзюля два дні ў месяц 
працуе ў Мінскім заапарку. 
Яна толькі стала на ўлік і нават 
не ведае, які памер дапамогі 
па беспрацоўі.

“Я вучуся завочна, а па-
колькі мне няма поўных 18 
гадоў, то дапамога мне вельмі 
дарэчы. Мяне ўладкуюць на 
курсы і будуць шукаць мне 
нейкую працу. Мяне гэта вель-
мі задавальняе. Дапамогу я 
яшчэ ні разу не атрымлівала. 
Сумы дакладнай не ведаю”.

І паспрабуй выжыць
Разам з Вікторыяй працуе 

Марыя. Паўгода назад яна 
была вымушана звольніцца 
з МАЗа, і з таго часу шукае 
працу з дапамогай Цэнтра за-

нятасці. З улікам надбавак за 
стаж і заробленых у заапарку 
грошай у месяц жанчына ат-
рымлівае каля... 200 тысяч.

“Я стаю на ўліку на біржы 
працы з 5 красавіка гэтага 
года. Хоць на нейкія капейкі 
разлічваеш, што ні гавары. 
Цяпер, ведаеце, такі час, што 
кожную капейку лічыш. Самі 
разумееце. Праўда, смешная, 
шчыра кажучы, дапамога”.

Такім чынам, нават з улікам 
працоўнага стажу памер да-
памогі па беспрацоўі разам з 
заробленымі на грамадскіх 
работах капейкамі амаль ут-
рая меншы за бюджэт пражы-
тачнага мінімуму. 

Выжыць за гэтыя грошы 
надзвычай складана.

Алесь ПІЛЕЦКІ

Дапамога  па  беспрацоўі 
стартуе  ад...  35 тысяч

Аказваецца,  рынкавая  эканоміка  да  нас  так  і  не  дайшла.

Парадоксы жыцця

Паслядоўнасць у знешняй 
палітыцы ніколі не была 
моцным бокам Аляксан-
дра Лукашэнкі. Але гэтым 
разам ён перасягнуў сам 
сябе.
А НАТА і не вораг

Яшчэ напрыканцы 
кастрычніка кіраўнік 
Беларусі прапаноўваў 
Еўрасаюзу і ЗША “пе-
разагрузку адносін”. А 
ўжо на пачатку лістапа-
да абвінаваціў Захад у 
імкненні “расхістаць сіту-
ацыю” ў нашай краіне.

Адказам на гэта, паводле 
Лукашэнкі, павінна быць уз-
мацненне тэрытарыяльнай 
абароны. Ён ужо бачыць, як на 
Беларусі паўстае новае вой-
ска колькасцю 120 тысяч ча-
лавек. Наперадзе “на баявых 
канях” 7 назгулаў — кіраўнікі 
аблвыканкамаў і Мінскага 
гарвыканкама. Дзеля гэтага 
іх нават зрабілі генерал-гу-
бернатарамі, выдаўшы новыя 
пагоны. У авангардзе таксама 
бізнесоўцы, “якім ёсць, што 
бараніць”. А за імі астатнія 
рэзервісты, за кожным з якіх 
замацаваны аўтамат, кулямёт 
ці гранатамёт.

Карціна ўражвае яшчэ і тым, 
што не зусім зразумела, з кім 
павінна змагацца гэтае вой-
ска. Нават Лукашэнка не ры-
зыкнуў назваць верагоднага 

праціўніка. Наадварот, 
ён выключыў з гэтага 
ліку НАТА, заявіушы, 
што Паўночна-Атлан-
тычны альянс — са-
пернік, але не во-
раг. Самае 
с м е ш н а е , 

што, па метадзе выключэння, 
у спісе магчымых “спарынг-
партнёраў” для высвятлення 
адносін з краін, з якімі мяжуе 
Беларусь (цяжка ўявіць, што 
на нас нападзе Самалі ці Ган-
дурас), засталіся толькі Расія і 
Украіна...

Сама ж тэрытарыяльная 
абарона з’яўляецца не вы-
находніцтвам Лукашэнкі, а 
чарговай калькай з савецкага 
досведу. Калі гэтая тэма была 
агучана ўпершыню, Міністэрс-
тва абароны Беларусі, імкнучы-
ся неяк абгрунтаваць ініцыяты-
ву кіраўніка дзяржавы, зрабіла 

гістарычны экскурс. 
Праўда, выглядаў 
ён не надта пе-
р а к а -

н а ў ч а : 
“Знатоки во-

енной истории, 
считавшие абсур-

дной саму идею 
создания войск 
территориальной 
обороны, пыта-
лись обращаться 
к далёким совет-
ским временам, 
когда «террито-

риалы» оборо-
няли от проис-
ков «белых», 

«зелёных», анархистов и про-
чей «контрреволюционной 
нечисти» различные объекты 

молодой Советской республи-
ки, имеющие государственное 
значение. 

Оборона и та не смогла 
обеспечить стопроцентную 
безопасность советских учреж-
дений, организаций и террито-
рий и по решению Совнаркома 
была попросту расформирова-
на, уступив место более дейс-
твенным институтам защиты 

завоеваний рабоче-крес-
тьянской власти. Правиль-
ным ли было то решение, 
не нам судить”. 

Лепш бразгаць 
      зброяй?

Насамрэч, паралель з тымі 
далёкімі часамі куды больш ві-
давочная, чым хацелася б су-
часным “стратэгам”. Само по 
сабе існаванне тэрытарыяль-
най абароны магчыма, аднак 
наданне ёй нейкага звышак-
туальнага статусу ва ўмовах 
існавання рэгулярнага войска 
сведчыць пра бязглудзіцу ў 
галовах кіраўніцтва дзяржавы 
— прыкладна такую ж, што і ў 
“далёкие советские времена”.

І чаму раптам менавіта ця-
пер спатрэбілася высоўваць 
на першы план тэму абароны 
“роднай зямелькі”? Адносна 
гэтага існуе цікавая версія.

Вядома, што адным з галоў-
ных складнікаў лукашэнкаўс-
кай улады з’яўляецца страх. 
Страх, які мэтанакіравана куль-
тывуецца сярод насельніцтва 
ўжо 18-ты год. Людзі павінны 
баяцца, што ў выпадку дэманс-
трацыі нелаяльнасці да кіраўні-
ка краіны страцяць працу, апы-
нуцца за кратамі ці сутыкнуцца 
з іншымі непрыемнасцямі. Ад-
нак той, хто сее страх, аднача-
сова сам робіцца яго ахвярай. 
Лёс Кадафі зрабіў такое моц-
нае ўражанне на Лукашэнку, 
што ў яго на нейкі час здалі 
нервы. Відавочна, што падзеі 
ў Лівіі немагчыма праекаваць 
на Беларусь, хаця б таму, што 
ваенны саюз з Расіяй выклю-
чае магчымасць узброенага 
ўмяшання НАТА ў сітуацыю ў 
нашай краіне. Але ж у страху 
вочы вялікія. Таму інстынктыў-
на Лукашэнка пачаў бразгаць 
зброяй, бо, на маю думку, ён 
сёння баіцца больш за сярэд-
нестатыстычнага грамадзяніна 
Беларусі. Баіцца страціць ула-
ду і праз гэта робіць дзіўныя 
крокі, якія толькі яшчэ больш 
падрываюць яго аўтарытэт у 
грамадстве.

Валянцін СЫЧ

120 тысяч чалавек  
супраць страху

Яўген КРЫЖАНОЎСКІ: 

«Замацуйце за мной гранатамёт!»
— Я цалкам падтрымліваю ініцыятыву Аляк-

сандра Рыгоравіча аб стварэнні тэрытарыяль-
най арміі. Супастат на парозе! У мяне кітайцы 
ў пад'ездзе жывуць, французы і арабы. Гэта ж 
ужо ўзялі ў атачэнне!

Прэзідэнт сказаў, што за кожным будзе за-
мацаваны свой штык. Я прашу і нават патра-
бую: замацуйце за мной гранатамёт! І дайце 
яшчэ абавязкова белы сцяг. Тлумачу, для чаго: 
уявіце, што супастаты захапілі вуліцу Заслаўс-
кую ў Мінску. Я з балкона гляджу, як яны за-
хопліваюць цэнтр Мінска і тут бац — выкідваю 
белы сцяг. Ворагі адразу страчваюць пільнас-
ць, апускаюць зброю, і тут я — “бабах” з грана-

тамёта! І перамога за намі!
Яшчэ прашу, каб мне тэрмінова выдалі ва-

енную форму. З пагонамі. Па-першае, форма 
ідзе ўсім мужчынам без выключэння. Па-дру-
гое, хачу правесці ў сваім пад'ездзе тэрыта-
рыяльныя вучэнні. Зоймем з мужыкамі аба-
рону, плюнем на працу, жанчыны няхай ежу 
нам гатуюць. У кватэры я ўжо такія вучэнні 
правёў: бабуля мая з мыліцамі ля дзвярэй ста-
яла — калі хто сунецца,  яна адразу мыліцай 
па башцэ! Я камандаваў вучэннямі з туалета 
(галоўнакамандуючы заўсёды павінен быць 
у бяспецы, як вы разумееце). Жонка з дзіцем 
занялі абарончую пазіцыю ў пакоі — былі гато-
вы адбівацца патэльнямі. Так што я да нападу 
гатовы. Але ці гатова краіна? Кідайце працу, 
надзявайце процівагазы — ці мала што?..

 РЭПЛІКА Ў ТЭМУ

“Самае смешнае, што, 
па метадзе выключэння, 

у спісе магчымых 
“спарынг-партнёраў” 

для высвятлення адносін 
з краін, з якімі мяжуе 

Беларусь, засталіся толькі 
Расія і Украіна”

Гэта ж колькім беларусам цяпер прыйдзец-
ца асвойваць гранамёт?

Грэчка, алей, цукар, мяса 
— што далей? Пасля 
шалёнага ажыятажу на 
выпадковыя тавары 
для беларусаў, напэўна, 
надышоў час зарыента-
вацца. На што ж пусціць 
свой заробак, пакуль ён 
не абясцэніўся цалкам?

З інфляцыяй беларускага 
рубля можа параўнацца хіба 
што хуткасць росту маладзіка 
— штотыдня расце да поўні.

Рынкавыя адносіны
Першага лістапада, калі 

праезд падаражэў да 1300 
рублёў, бабуля ў сінім савец-
кім плашчы ехала 12-м тра-
лейбусам на мінскі рынак “Ка-
мароўка”. Ва ўсім салоне яна 
была адзінай, хто запытыўся 
ў кандуктара пра кошт квітка. 
Было відаць, што бабуля не 
арыентуецца ў лічбах, бо даў-
но не плаціла за праезд. Езд-
зіць “зайцам”.

— Ну хоць калісьці трэба 
плаціць, — уздыхае кандук-
тар. — Апошнія паўгода квіткі 
купляюць усё менш людзей. 
Большасць эканомяць праз 
праязны, а іншыя — праз 
штрафы. Зараз быць “зайцам” 
яшчэ і выгадней: штраф у 7 ты-
сяч акупаецца за 5 паездак.

“Зараз быць “зайцам” 
яшчэ і выгадней: штраф 
у 7 тысяч акупаецца за 5 

паездак”.

Перамагчы крамы
На сталічным рынку “Кама-

роўка” свежымі выглядаюць 
як прадукты, так і цэннікі — іх 
перапісваюць раз на тыдзень, 
не радзей. Гандлярцы цяжка 
палічыць, колькі разоў за год 
яна мяняла этыкетку, каб кошт 
бананаў вырас з 3 да 12 тысяч. 
Аматарам эканоміі і бананаў 
Наталля раіць адно:

— Прыходзьце бліжэй да 
закрыцця, у нас бываюць зніж-
кі. У залежнасці ад аб’ёму мож-
на сэканоміць тысяч 5.

Дамовіцца на больш нізкі 
кошт можна і з гандлярамі 
шампіньёнамі, калі набыць 
грыбоў больш за 5 кілаграмаў. 
Тое ж адбываецца і са свіным 
рагу: пасля 16 гадзін дзе-нідзе 
бывае распродаж рэшткаў са 
зніжкай 30—50%.

На Камароўцы “рынкавыя 
адносіны” праяўляюцца ў 
чыстым выглядзе: агародніна, 
сыры, малако, мяса, каўбасы і 
нават хлеб на базары танней-
шыя, чым у краме на суседняй 
вуліцы.

Заціснуць паясы
Тое, што беларусы прая-

даюць палову сваіх даходаў, 
чыстая праўда. На прадукты 
харчавання сярэднестатыс-
тычная сям’я траціць да 46% 
бюджэту. Такім чынам, ежа, 
акрамя крыніцы жыцця, ста-
новіцца і крыніцай эканоміі: 
альбо ты ясі меней, альбо ясі 
не тое.

У харчовым кошыку бела-
руса адбылася пераарыента-
цыя — зніклі прадукты, якія 
раней падаваліся звычайнымі. 
Пакупнікі ўжо толькі па святах 
бяруць чырвоную рыбу, ікру, 

крэветкі. Сцябліны сельдэрэю 
рэдка з’яўляюцца на паліцах, 
чылійская кава ў зернях стала 
раскошай. Сыр з цвіллю… А 
хто ўжо дакажа, што тая цвіль 
не ад часу? Беларусы ў сваіх 
прыхільнасцях перайшлі на 
больш танныя віно і гарэлку.

Дый наогул, паводле заду-
мы ўлад, беларус мусіць зда-
вольвацца крытычна сціплым 
наборам прадуктаў харчаван-
ня. І гэты мінімальны набор 

за год падаражэў 
ажно на 210%!

Аўтарытарны 
бонус

Дзяржава рэ-
гулюе кошты на 
сацыяльна знач-
ныя тавары ў 

сацыяльна значных месцах. І 
спажывец з-за гэтай бюракра-
тыі можа выйграць у грашо-
вым плане. Напрыклад, на-
быць адзенне ці тэлевізар па 
больш выгадным кошце, чым 
у прадпрымальніка.

Так, мінскія буйныя крамы 
ГУМ і ЦУМ маюць пагадненне 
з уладамі друкаваць новыя 
цэннікі толькі для новай пар-
тыі тавараў. У аддзеле жаноча-
га абутку ЦУМа можна знайсці 
басаножкі па летніх коштах. А, 
напрыклад, у суседняй краме 
“Мегатоп” на абутак са штуч-
най скуры 2010 года вырабу 
налеплена аж тры этыкеткі: 
190, 280 і 350 тысяч.

Ёсць шанц зэканоміць і 
ў аптэках: гэтым установам 
дзяржава забараняе перапіс-
ваць цэннікі часцей, чым раз 
у месяц.

Кошты на шэраг паслуг у 
дзяржаўнай медыцыне не мя-
няліся з лета. Так, у мінскай 
паліклініцы № 34 апошні раз 
прэйскурант аднаўляўся 20 
чэрвеня. Некаторыя прыкла-
ды нерэальна танных паслуг:

• масаж галавы — 16 тысяч,
• масаж спіны — 21 тысячу,
• УГД — ад 8 да 21 тысячы,
І для дзяўчат: хвіліна саля-

рыя з новымі лямпамі абыд-
зецца ў 900 рублёў.

Махавік інфляцыі яшчэ не 
дабраўся да электравікоў і 
міжгародніх цягнікоў. Тут да 
коштаў за год прыбавілася 

толькі 13—20%. Квіток з Гоме-
ля да Мінска дагэтуль можна 
набыць як мінімум за 13 тысяч.

Выгадна купляць тавары, 
якія даражэюць павольней за 
ўсё. Паводле даных Белстата, 
кнігі, дываны, гадзіннікі, по-
суд і тканіны выраслі ў кошце 
толькі на 40—60%.

Спажывец у паніцы
Калі мінскі сацыёлаг Анд-

рэй Ягораў ведае, што хутка 
падаражэюць цыгарэты, то 
набывае некалькі пачкаў на 
будучыню. Ён называе такую 
стратэгію першым класам эка-
намічнай тэорыі і рынкавых 
адносін. На думку эскперта, 
гэта цалкам рацыянальная 
спажывецкая паніка.

— Людзі спрабуюць засце-
рагчы сябе і свае зберажэнні 
хоць на недалёкую будучыню, 
— кажа А. Ягораў. — У чаканні 
павышэння коштаў спрабуюць 
купляць тавары цяпер і заха-
ваць свае грошы, якія хуткімі 
тэмпамі абясцэньваюцца па 
прычыне змены курса долара.

Мы бачылі некалькі хваляў 
спажывецкага ажыятажу, лічы-
ць Андрэй Ягораў. 

Першая была звязана з ча-
каннямі дэвальвацыі і зменай 
курса долара, калі людзі ўвес-
ну куплялі тавары доўгатэрмі-
новага карыстання. 

Другая хваля адбылася ле-
там, калі былі чаканні дэфіцы-
ту (знікнуць цукар, грэчка…). 
Беларусы гэта ўсё добра ве-
даюць з 90-х гадоў і спраба-
валі засцерагчыся ад удараў 
будучыні.

Трэцяя, восеньская, хваля 
ажыятажу звязаная з чакання-
мі горшага, імкненнем збераг-
чы свае грошы і засцерагчы 
сябе ад бягучага хранічнага 
дэфіцыту. А гэты дэфіцыт ужо 
узнікае на розныя групы тава-
раў — ад цыгарэт да мяса. 

Людзі перакананы, што 
гэта будзе працягвацца, і 
спрабуюць гарантаваць сабе 
бяспеку, рэагуючы на інфу пра 
чарговае падаражэнне таго ці 
іншага прадукту ці тавару яго 
закупкай у запас, прычым пе-
раважна ў вялікай колькасці і 
аб’ёме.

Таццяна БУБЛІКАВА

Спажывецкая  паніка:  
як  абдурыць  інфляцыю

Спажывецкія расходы 
сярэднестатыстычнай 
сям’і:
•  45,5% —  на харчаванне,
•  2,4%  —   на алкаголь,
•  27,7% —  нехарчовыя  
                       тавары,
•  24,4% —  паслугі.

 ЛIЧБЫ

“Зайцы”  цяпер  злыя.

Некалькі дзён назад 
дзяўчына, якая аказвала 
інтымныя паслугі, 
пакінула сваіх кліентаў і 
без задавальнення, і без 
грошай.

Як паведаміў аддзел інфар-
мацыі і грамадскіх сувязей 
ГУУС Мінгарвыканкама, мін-
ская прастытутка падманула 
двух сваіх кліентаў. “Папярэд-
зіўшы, што бярэ за паслугі 
100 долараў у гадзіну, "начны 
матылёк" папрасіла каля 
свайго дома разлічыцца за-
гадзя і паднялася да сябе, па-
абяцаўшы вярнуцца праз пяць 
хвілін, — паведамляе падра-
бязнасці амаль што любоўнай 
гісторыі БелаПАН. — Аднак, 
зайшоўшы ў кватэру, яна ад-
правілася спаць. Прачакаўшы 
прастытутку больш за гадзі-
ну, кліенты зразумелі, што іх 
падманулі, і патэлефанавалі 
ў міліцыю. Наступнай рані-
цай жанчыну затрымалі. Свой 
учынак яна аргументавала 
тым, што вельмі стамілася і 
не хацела працаваць, а такса-
ма спадзявалася, што пацяр-
пелыя не будуць звяртацца ў 
міліцыю. Дарэчы, свайму ма-
ладому чалавеку яна казала, 
што па начах працуе круп'е ў 
казіно. У адносінах да 23-гадо-
вай жыхаркі Мінска ўзбуджана 
крымінальная справа за мах-
лярства”.

Нагадаем нашым чытачам, 
што такая з’ява, як прастуты-
цыя, асабліва нелегалізава-
ная, у любой краіне ўяўляе 
сабой у высокай ступені кры-
міналізаваную сферу.

Усё гучней чуваць галасы 
тых, хто выступае за легалі-
зацыю прастытутак у нашай 
краіне. 

Як прусакі
Былы сенатар, цяперашні 

кіраўнік Белтэлерадыёкам-
паніі Генадзь Давыдзька 
яшчэ ў бытнасць дэпутатам 
акрэсліў сваё стаўленне да 
прастытуцыі.

«Гэта, як прусакі, якім дзве 

тысячы гадоў, — сказаў тры 
гады назад дэпутат Давыдзь-
ка, каментуючы законапраект 
аб узмацненні пакарання за 
прастытуцыю. — Трэба альбо 
легалізаваць прастытуцыю, 
альбо сур'ёзна змагацца з 
ёй. Няпоўныя крокі тут не-
дарэчы”.

“Тут і цяпер” высвятляла, 
як іншыя вядомыя беларусы 
ставяцца да ідэі легалізацыі 
прастытуцыі.

ШТО СКАЖА ЖАНЧЫНА?
— У ва мне змага-

юцца дзве думкі, —
гаворыць праваабаронца 
Алена Танкачова. — З аднаго 
боку, я за тое, каб узаконіць 
прастытуцыю. І ёсць рацы-
янальныя аргументы: гэта 
павышае бяспеку персон, для 
якіх прастытуцыя з’яўляецца 
асноўнай дзейнасцю. А такіх 
нямала. Можна, канешне, 
заплюшчваць вочы, рабіць 
выгляд, што ўсё не так, але 
гэта будзе спроба схавацца 
ад рэальнасці. Легалізацыя 
гэтага бізнесу павышае і бяс-
пеку кліента, які атрымлівае 
гарантавана бяспечны набор 
паслуг. Легальная прастыту-
цыя выдаляе вакзальную, ту-
алетную і прыдарожную. Усё 
становіцца адкрытым і зра-
зумелым.

З іншага боку, калі я разва-
жаю пра гэта на побытавым 
узроўні, то ідэя легалізава-
ць прастытуцыю выклікае ў 
мяне пэўную насцярожанасць, 
але рацыянальных аргумен-
таў усё ж такі больш. Таму я 
за легалізацыю гэтай сферы.

Прастытутка?  
Размаўляй толькі па-
беларуску

Вядомы артыст Яўген 
Крыжаноўскі падзяляе 
пазіцыю Алены Танкачовай: 
намеснік старшыні Лібераль-
на-дэмакратычнай партыі Бе-
ларусі па сумяшчальніцтве 
перакананы, што пытанне 
аб легалізацыі прастытуцыі 
павінна разглядацца на рэс-

публіканскім рэферэндуме. 
— Я толькі “за”! — без 

доўгіх разваг гаворыць Яўген 
Анатольевіч. — І кажу не толь-
кі як мужчына, які пяць разоў 
браў шлюб, але і як бацька 
чатырох дачок. Вось скажы-
це мне: што рабіць маладым 
людзям, калі надыходзіць пу-

бертатны ўзрост? Ажаніцца? 
Вось я, дурань, і ажаніўся… А 
былі б публічныя дамы, то, 
магчыма, штампаў у маім па-
шпарце было б менш… Прас-
тытуцыя існуе, і нікуды ад гэ-
тага не дзенешся. Дык даваце 
зробім гэты бізнес легальным і 
празрыстым, будзем браць па-
даткі, гарантаваць усім бакам 
медыцынскую бяспеку. Нарэш-
це, з’явіцца новая прафесія — 
жрыца кахання…

Я за легалізацыю прас-
тытуцыі, як гэта зроблена 
ў некаторых цывілізаваных 
краінах. А то прыязджаеш у 
іншы горад на гастролі і што 
— ананізмам займацца ў 56 
гадоў?.. Дайце мне магчымас-

ць атрымаць за мае ж грошы 
бяспечны сэкс. І каб жонка пра 
гэта не ведала. І менш крымі-
налу будзе — згвалтаванняў, 
іншых злачынстваў на сексу-
альнай глебе.

Усе спробы забараніць 
прастытуцыю цярпелі няўда-
чу. Ёсць такі выраз: калі хочаш 
перамагчы свайго ворага, 
стань яго сябрам. Таму, калі 
не можам перамагчы прасты-
туцыю і яна ўсё роўна існуе, 
трэба ўзяць яе пад кантроль. 
І усім будзе лепш. Жанчыны, 
якія працуюць у гэтай сферы, 
не толькі атрымаюць легаль-
ную прафесію, але і набудуць 
магчымасць рэгулярна абсле-
давацца, атрымліваць пенсію, 
не мёрзнуць на трасах. Дый 
для жонкі гэта пэўная гаран-
тыя, што муж, калі і пойдзе “на-
лева”, то ніякую заразу ў дом 
не прыцягне.

Канешне, ёсць такое па-
няцце, як мараль. Але калі по-
бач і карупцыя, і забойствы, 
і хабар, то прастытуцыя, на 
мой погляд, не самае горшае. 
І мне падаецца, што многія 
мужчыны мяне падтрымаю-
ць. У тым ліку і на рэспублі-
канскім рэферэндуме. Чаму 
менавіта на рэферэндуме? 
Таму што нашы дэпутаты ні-
колі не прымуць гэты закон 
самастойна, колькі б мы з 
вамі ні давалі інтэрв’ю, як бы 
ні рыхтавалі глебу. Трэба, каб 
сказаў сваё слова народ.

Ці  з’явяцца  ў  Беларусі  
ўзаконеныя  прастытуткі?

“Калі бізнес усё ж 
легалізуюць, то 

прастытуткі (жрыцы 
кахання) павінны ў 

абавязковым парадку 
свабодна размаўляць 

па-беларуску”.

Цяпер гэта асабліва важнае пытанне: дзе можна больш  
зарабіць?

Два варыянты… 
звальнення

Для таго, каб неяк забяс-
печыць сваё існаванне, ён па-
ехаў працаваць на будоўлю ў 
Расійскую Федэрацыю. І гэта 
пры тым, што некалькі гадоў 
назад Аляксандр перанёс ін-
сульт.

Падчас выбарчай прэзі-
дэнцкай кампаніі Аляксандр 
Баран актыўна працаваў у 
складзе ініцыятыўнай групы 
кандыдата на пасаду прэзі-
дэнта Уладзіміра Някляева, 
з’яўляўся актывістам кампаніі 
“Гавары праўду!”. Ён быў ар-
ганізатарам сустрэчы Някляе-
ва з выбаршчыкамі ў Кіраўску, 
збіраў подпісы ў яго падтрым-
ку, ладзіў пікеты і быў назі-
ральнікам у дзень выбараў.

У адміністрацыі Кіраўскай 
жыллёва-камунальнай гаспа-
даркі, да якой належыць ка-
цельня, дзе працаваў спадар 
Аляксандр, яго неаднаразова 
неафіцыйна папярэджвалі, 
што калі ён будзе ўдзельні-
чаць у выбарчай кампаніі на 
баку альтэрнатыўнага канды-
дата, то пазбавіцца працы.

 — Мне прапанавалі два 
варыянты майго звальнення 
— альбо паводле артыкула, 
альбо па ўласным жаданні. Я 
выбраў другі варыянт, — рас-
павёў Аляксандр Баран.

Пасля актывіст на працягу 
некалькіх месяцаў спрабаваў 
уладкавацца на працу ў раёне. 
У невялікім раённым гарадку 
зрабіць гэта ўвогуле складана, 
а ў выпадку са спадаром Бара-
нам атрымалася яшчэ горш.

“Уладкоўвайся ў свайго 
Някляева”

— Калі я прыходзіў улад-
коўвацца на працу, мне часта 
прама ў вочы казалі: “Ну чаго 
ты да нас прыйшоў? Ідзі да 

свайго Някляева і ў яго ўлад-
коўвайся…”, — расказвае 
ён.

Ну, а пазней да гэтай праб-
лемы дабавілася яшчэ адна. 
У сакавіку гэтага года леч-
камісія ў горадзе Бабруйску 
пазбавіла Аляксандра Барана 
трэцяй групы інваліднасці, 
якую ён атрымаў пасля пера-
несенага раней інсульту. Пе-
расталі выплачваць пенсію ў 
220 тысяч рублёў, дзякуючы 
якой ён мог хоць неяк вы-
жываць. Грамадскі актывіст 
застаўся практычна без срод-
каў да існавання.

Алена Медзвядзёва, ка-
ардынатар кампаніі “Гавары 
праўду!” на поўдні Магілёўс-
кай вобласці, кажа, што Аляк-
сандру было вельмі цяжка вы-
жываць на працягу некалькіх 
месяцаў:

— Калі Сашу пазбавілі 
групы па інваліднасці, мы 
спрабавалі аднавіць яе з да-
памогай юрыстаў, дамагаліся 
перагляду рашэння лечка-
місіі. На жаль, у нас гэта не 
атрымалася. Работу ў раёне 
яму не давалі — гэта ў нас 
звычайная практыка, калі ты 
неяк праяўляеш сваю грамад-
скую актыўнасць. Дапамагалі 
яму самі, як маглі. Я хадайні-
чала аб тым, каб хоць нейкую 
дапамогу яму аказала “Гава-
ры праўду!”, аднак ніхто Сашу 
так і не дапамог. У выніку ў 
гэтым месяцы ён паехаў пра-
цаваць на будоўлю ў Маскву. 
Вельмі хвалююся за яго, бо 
праца там цяжкая, а стан зда-
роўя ў яго слабы…

Барыс СЦЯПАНАЎ

Дарэчы, у старажытная 
часы да гэтай прафесіі ставілі-
ся адносна нармальна: у той 
жа Грэцыі, старажытным Рыме 
існавалі гетэры, вакханкі, на-
ложніцы. Але гэта, відаць, ужо 
тэма для іншай размовы…

На думку вядомага артыс-
та, калі бізнес усё ж легалізую-
ць, то прастытуткі (жрыцы ка-
хання) павінны ў абавязковым 
парадку свабодна размаўляць 
па-беларуску.

"Гэта будзе такая нацы-
янальная асаблівасць, — кажа 
Крыжаноўскі. — Так што хай 
не крыўдзяцца, калі што. Род-
ную мову трэба любіць...”.

“Прастытуцыя —  
гэта амаральная рэч”

Так лічыць экс-кандыдат у 
прэзідэнты Беларусі сустар-
шыня аргкамітэта па стварэн-
ні партыі "Беларуская хрыс-
ціянская дэмакратыя" Віталь 
Рымашэўскі.

— Я адмоўна стаўлюся да 
легалізацыі прастытуцыі, — 
выказвае сваё меркаванне 
Рымашэўскі. — На мой пог-
ляд, гэта вядзе да маральнай 
дэградацыі і разбэшчанасці. 
І я не разумею тых людзей, 
якія кажуць, што легалізацыя 
прастытуцыі дазваляе тое, 
што і так існуе. Разумееце, у 
гэтым свеце ёсць шмат дрэн-
ных рэчаў, якія разбураюць 
асобу. На мой погляд, прас-
тытуцыя прыніжае перш за 

ўсё жанчыну, якая аказвае ін-
тымныя паслугі. Прастыту-

цыя — гэта амаральная рэч. 
І яе легалізацыя, безумоўна, 

уводзіць у норму гэтую 
амаральнасць.

Ужыванне наркоты-
каў — таксама кры-
мінальная сфера, але 
гэта не значыць, што 
мы павінны іх легаліза-

ваць. І калі б наркотыкі 
прадаваліся ў крамах, то 

людзі праз іх усё роўна гінулі 
б. Так і з прастытуцыяй. Яна 
выпраўляецца не забаронны-
мі мерамі, а прафілактыкай, 
агульным маральным станам 
грамадства, актыўнасцю 
царквы. Але гэта не значыць, 
што мы павінны дазваляць і 
легалізоўваць грэх.

Кожнае грамадства вы-
бірае тыя маральныя каш-
тоўнасці, на якіх яно трыва-
ецца. І тут вельмі важна не 
памыліцца. Прастытуцыя на 

працягу тысяч гадоў асуджа-
лася хрысціянскай царквой, 
грамадствам. І гэтае асуд-
жэнне ўзнікла не на пустым 
месцы: многія цывілізацыі 
гінулі менавіта таму, што 
бралі за аснову не тыя каш-
тоўнасці. Няправільныя каш-
тоўнасці могуць прывесці да 
катастрафічных наступс-
тваў, таму я супраць легалі-
зацыі прастытуцыі. Зразу-
мейце: як паказвае жыццё, 
падзенню чалавечаму няма 
межаў. І калі мы сёння ле-
галізуем адно зло ў выглядзе 
прастытуцыі, то заўтра па-
чуем патрабаванні ўзаконіць 
педафілію і іншыя вычварэнс-
твы…

Марына МІТ

На  тэлеканале  “Беларусь-2”  будуць  паказваць  
эротыку

Як вядома, у хуткім часе на змену «Ладу» прыйдзе спартыў-
на-забаўляльны канал «Беларусь 2».

Паводле слоў Г.Давыдзькі, гэта будзе тэлеканал “для актыў-
ных людзей, якія любяць спорт, рызыку, адрэналін, добрае 
якаснае кіно”.

“У тым ліку гэтыя людзі любяць і эротыку, — сказаў у ня-
даўнім інтэрв’ю “Камсамолцы” кіраўнік НДТРК. — Чаму б яе 
ўвечары не паказваць на канале?”

 ТЫМ ЧАСАМ

Займаешся  
палітыкай?  

Забудзь пра працу!

“Кожнае грамадства 
выбірае тыя маральныя 
каштоўнасці, на якіх яно 
трываецца. І тут вельмі 
важна не памыліцца”.

Грамадскі актывіст з Кіраўска Аляксандр Баран, які 
стараннямі ўлады страціў працу пасля прэзідэнцкіх 
выбараў 2010 года, так і не здолеў уладкавацца куды-
небудзь у родным раёне. 

“Ну чаго ты да нас 
прыйшоў? Ідзі да 

свайго Някляева і ў яго 
ўладкоўвайся…”

Нягледзячы на зацверджа-
нае Канстытуцыяй двухмоўе, 
пераважная большасць чы-
ноўнікаў на працы рэдка ка-
рыстаюцца матчынай мовай. 
Праўда, калі да іх звяртаюцца 
па-беларуску, часцей адказва-
юць тым жа.

Як, да прыкладу, адна з 
супрацоўніц Міністэрства аду-
кацыі Ірына Уладзіміраўна. 
Кіраўнік яе ведамства Сяргей 
Маскевіч днямі заявіў, што 
валоданне абедзвюма мовамі 
— абавязак кожнага грамад-
зяніна краіны.

“Усе супрацоўнікі Мініс-
тэрства фінансаў разумеюць 
беларускую мову, а некаторыя 
нават валодаюць ёй”, —па-
руску запэўнівае “Еўрарадыё” 
прэс-сакратар згаданай уста-
новы Ірына Комар. Ёй нават 
даводзілася чуць беларускую 
мову ў калідорах Мінфіна, 
вось толькі ўзровень ведан-
ня мовы міністра І.  Комар не 
ведае.

Ірына Комар: “Часам бывае, 
што нашых ад спецыялістаў, 
кіраўнікоў упраўленняў чую і 
беларускую, і рускую мову. На 
дадзены момант я не магу 
сказаць, наколькі свабодна ён 
(міністр фінансаў Андрэй Хар-
кавец — “Еўрарадыё”) вало-
дае беларускай мовай. Але ў 
рабочым парадку, наколькі я 
бачу, на сёння ў нас пераважае 
руская мова”.

Супрацоўніца міжнарод-
нага аддзела Міністэрства 
прыродных рэсурсаў і аховы 
навакольнага асяроддзя Але-

на Віктараўна прызнаецца, 
што не чула, каб хто-небудзь у 
міністэрстве размаўляў па-бе-
ларуску. Ёй жа па рабоце да-
водзілася рабіць гэта некалькі 
разоў.

Алена Віктараўна: «Я не 
чула (каб хто размаўляў па-бе-
ларуску — “Еўрарадыё”), але 
гэта не азначае, што такіх 
людзей няма. Асабіста мне 
некалькі разоў давялося раз-
маўляць: да мяне звярталіся і 
я адказвала па-беларуску. Уво-
гуле, мову я ведаю і разумею. 
Праўда, на жаль, не заўсёды 
карыстаюся”.

Вось толькі нягледзячы на 
тое, што карэспандэнт размаў-
ляў па-беларуску, яна ўпарта 
адказвала па-руску. Высвет-
ліць веданне матчынай мовы 
міністра, прызнаецца, не да-
вялося.

Алена Віктараўна: «Нават 
калі недзе сустракаем яго, то 
проста вітаемся і ўсё. Ведае-

це, не вызначыш, на якой мове 
ёй ківае галавой у знак вітан-
ня».

Па-руску запэўнівае “Еўра-
радыё” ў сваім валоданні 
беларускай мовай і адзін з 
супрацоўнікаў прэс-служ-
бы Памежнага камітэта. А ў 
якасці пацвярджэння ён кажа 
пра тое, што ледзь ці не пало-
ва ўсёй дакументацыі ў іх вяд-
зецца на мове.

“Палова дакументаў у мяне 
на рускай мове, палова — на 
беларускай, — кажа супра-
цоўнік Памежнага камітэта. — 
Працую і з той, і з другой”.

Суразмоўца “Еўрарадыё” 
сведчыць, што валодае мовай 
і старшыня камітэта, але ад-
казваць далей адмаўляецца. 
Нават пра тое, ці гаворыць хто 
з яго калег па-беларуску.

Па-беларуску на пытанні 
адказвае кіраўнік прэс-служ-
бы Нацбанка Аляксандр Ці-
машэнка. Нават плануе сайт 

Нацбанка перавесці на мову. 
Узровень ведання мовы Над-
зеі Ермаковай пакуль не пра-
верыў.

Аляксандр Цімашэнка: 
“Пры жаданні знайсці супра-
цоўнікаў, якія добра ведаюць 
беларускую мову, цалкам маг-
чыма. Дакладна ведаю, што ў 
прыёмнай аднаго з намеснікаў 
старшыні сакратар размаў-
ляе выключна па-беларуску. 
А правяраць, наколькі ак-
тыўна яна (Надзея Ермакова 
— “Еўрарадыё”) размаўляе 
па-беларуску, у мяне не было 
нагоды”.

Лёгка пераскоквае з ад-
ной мовы на другую сакратар 
Цэнтрвыбаркама Мікалай Ла-
завік. Да прыкладу, пра сваю 
любоў да матчынай мовы і 
беларускай літаратуры ён рас-
павядае па-беларуску, а пра 
стаўленне да мовы Лідзіі Яр-
мошынай адказвае па-руску.

Мікалай Лазавік: “У нас ні-
колі не стаяла нацыянальнае 
пытанне. Я думаю, яна нават 
і не беларуска. Ці беларуска? 
Не, у анкеце яна пазначае, 
што ўкраінка. Але яна атры-
мала самую сапраўдную ін-
тэрнацыянальную адукацыю 
і, мяркую, выдатна разумее і 
рускую, і беларускую, і ўкраінс-
кую мову. Хаця пры такой ма-
більнасці асноўнай мовай у яе 
была і застаецца руская”.

Шкада, што сакратар Цэн-
трвыбаркама не мае на працы 
нікога, з кім мог бы пагавары-
ць па-беларуску.

Наогул чыноўнікі мову ве-
даюць, але на ёй не гавораць.

Зміцер ЛУКАШУК 

Чыноўнікі сцвярджаюць, 
што іх міністры 
беларускую мову 
ведаюць, але размаўляць 
на матчынай мове з 
кіраўніком нікому з іх не 
даводзілася.

Ці  ведаюць  міністры 
беларускую  мову

Не так гэта і цяжка — ужываць роднае “У” нескладовае


